
मिति २०७५ मंसिर ४ गतेको सूचना अधिकारीहरुको बैठकका निर्णयहरु

1. सबै कार्यालयहरुलाई सूचनाको हकसम्बन्धी ऐन, २०६४ को दफा ६ बमोजिम अनिवार्य रुपमा सूचना अधिकारी तोक्न अनुरोध गर्ने तथा सूचना अधिकारीको सरुवा, बढुवा, अवकास वा कुनै कारणवश फेरबदल भएमा सो जानकारी  तत्काल राष्ट्रिय सूचना आयोग र जिल्ला प्रशासन कार्यालयमा पठाउने ।
2. सबै कार्यालयहरुले फोटो र सम्पर्क नम्बर सहितको सूचना अधिकारीको विवरण कार्यालयमा सबै सेवाग्राहीले स्पष्टरुपमा देख्ने गरी प्रकाशित गर्ने तथा Website भएका कार्यालयहरुले सूचना अधिकारीको उल्लेखित विवरण Website  मा समेत राख्ने ।
3. सूचनाको हकसम्बन्धी ऐन, २०६४ को दफा ५ को उपदफा (३) बमोजिमको सबै सार्वजनिक निकायले प्रकाशित गर्नुपर्ने विवरण हरेक ३/३ महिनामा अद्यावधिक गरी प्रकाशित गर्ने र सो को १/१ प्रति राष्ट्रिय सूचना आयोग र जिल्ला प्रशासन कार्यालयमा अनिवार्य रुपमा पठाउने ।
4. सबै कार्यालयहरुले मासिक/ चौमासिक/ बार्षिक प्रगति विवरण तयार गरी सूचना पाटि तथा Website मार्फत प्रकाशित गर्ने, कार्यालयका कामकारवाहीलाई पारदर्शी बनाउन सूचना अधिकारीहरु सक्रिय हुने, सूचनाको हकसम्बन्धी ऐन तथा नियमावलीप्रति प्रतिवद्ध रही सूचनाको सहज पहुँच पुर्‍याउन भूमिका खेल्ने ।
5. प्यूठान जिल्लामा हालसम्म सूचना अधिकारीहरुका लागि कुनै तालिम तथा प्रशिक्षण सञ्चालन भएको नपाइएको हुँदा सूचना अधिकारीहरुका लागि तत्काल तालिमको व्यवस्था गरिदिन राष्ट्रिय सूचना आयोगमा अनुरोध गरी पठाउने ।



मिति २०७५ पौष ४ गतेको सूचना अधिकारीहरुको बैठकका निर्णयहरु

1. यहि २०७५ मंसिर ४ गते बसेको सूचना अधिकारीहरुको पहिलो बैठकमा भएका निर्णयहरुको कार्यान्वयन अवस्थाका सम्बन्धमा समीक्षा गरियो । उक्त निर्णयहरुको कार्यान्वयनको सुरुवात भएको तर पूर्णता नभएको देखिएको हुँदा उक्त निर्णयहरु तत्काल कार्यान्वयनमा ल्याई आगामी बैठकमा प्रगति सहित उपस्थित हुने निर्णय गरियो।
2. कार्यालयमा सूचना अधिकारीलाई सूचना प्राप्ति तथा पहुँचमा कठिनाई हुने गरेको सुनिएकोले सबै कार्यालयका कार्यालय प्रमुखहरुलाई कार्यालयसँग सम्बन्धित हरेक सूचना सूचना अधिकारीलाई उपलब्ध गराउन अनुरोध गर्ने तथा सूचना अधिकारीहरुले कार्यालयका अन्य शाखाहरुसँग नियमित समन्वय गरी सूचना प्राप्ति गर्ने निर्णय गरियो। 
3. सूचना प्रवाहको अभिलेख व्यवस्थापन गर्न सूचना अधिकारीहरुले छुट्टै रजिस्टरको व्यवस्था गर्ने निर्णय गरियो। 
4. सूचना अधिकारीलाई सूचना प्रवाह गर्ने सन्दर्भमा सञ्चारमा खर्च हुने हुँदा कार्यालयमा सूचना मागको अवस्था, कार्यालयको आर्थिक क्षमता आदि समेतलाई मध्यनजर राखी सकेसम्म सूचना अधिकारीका लागि छुट्टै मोवाईल नम्बर र फोनको व्यवस्था गर्न र सो सम्भव नहुने देखिएमा मासिक रुपमा केही रकम सञ्चार सुविधा स्वरुप सूचना अधिकारीलाई उपलत्र्ध गराउन सबै कार्यालयहरुलाई अनुरोध गर्ने निर्णय गरियो।

